
GOUVÈNÈ CUOMO ONORE 16 OFISYE POLIS KI SOTI NAN TOUT NEW YORK KI TE FÈ DÈNYE SAKRIFIS LA 

 

Yo Onore Ofisye ki te tonbe nan Seremoni Souvni Memoryal Ofisye Polis nan Albany 

 

Gouvènè Andrew M. Cuomo te onore jodi a 16 ofisye polis nan tout eta New York – san bliye kat ki te 

mouri pandan yo tap travay nan lane 2012.  

 

“Brav gason ak fanm nou yo nan lapolis New York se pi bon yo nan peyi a epi jodia, n ap sonje sila yo ki 

te fè dènye sakrifis la nan pwoteje zanmi ak vwazen yo,” te deklare Gouvènè Cuomo. “Chak jou, manm 

lapolis di moun yo renmen orevwa lè yo prale nan nouvo pòs yo. Lè yo long epi djòb yo danjere. Yo 

konnen danje kap tann yo, men yo toujou sèvi Nouyòkè parèy yo ak fyète ak distenksyon chak jou. Jodi a 

m ap onore Nouyòkè sa yo nan lapolis ki pa te tounen lakay yo. Jodia a m ap onore sakrifis yo a, n ap 

rann fanmi ak moun yo te renmen  yo yon omaj, epi n ap remèsye yo pou aksyon devwe yo pou pwoteje 

Nouyòkè parèy yo.”  

 

Nan 22yèm Seremoni Souvni Memoryal Ofisye Polis anyèl la, 16 non te ajoute sou mi granit nwa poli 

memoryal la, sa ki vin fè yon total 1.340 ofisye polis ki ki te tonbe eki onore. Ofisye sa yo te sèvi 139 

sèvis lapolis nan Eta New York ak senk sèvis federal. Non ofisye yo plase nenpòt jan sou mi memoryal la, 

san grad, pou montre sakrifis tout ofisye se menm.  

 

Plis pase 300 moun, san bliye pwofesyonèl lapolis onivo lokal, eta ak federal, otorite eli, ak manm fanmi, 

kòlèg ak zanmi sila yo ki mouri, te asiste seremoni ki te fèt nan memoryal la, ki chita sou Empire State 

Plaza nan Albany. Men ofisye ki te komemore yo: 

 

Lanmò pandan Travay pou ane 2012 

• Polisye Amanda D. Anna nan Polis Eta New York te mouri anba blesi li te resevwa nan yon 

aksidan machin pandan li tap fè patwouy nan vil Hastings, Konte Oswego (26 me). 

• Ofisye Polis Joseph P. Olivieri Jr. nan Depatman Polis Konte Nassau yon SUV te frape epi tiye li t 

ap envestige yon aksidan moto sou Long Island Expressway (18 oktòb). 

• Ofisye Polis Arthur Lopez nan Depatman Polis Konte Nassau te pran bal epi te mouri pandan 

kontwòl yon machin yo te sispèk te fè yon aksidan epi te sove tou pre fwontyè ak Konte Queens 

lan (23 oktòb). 

• Lyetnan Michael J. Chiapperini nan Depatman Polis Webster te pran bal epi te mouri pandan li 

tap entèvni nan yon dife ak Sèvis Ponpye West Webster a, kote li te yon manm volontè (24 

desanm).  

 

Maladi ki asosye ak travay la menm 

 

Non sis ofisye ki te mouri anba maladi ki se konsekans twòp tan to te fè nan travay rechèch ak 

rekiperasyon apre 11 septanm 2001 an, atak teroris sou World Trade Center a te ajoute tou nan 

memoryal la, sa ki te fè yon total 58. Non ofisye ki te mouri nan maladi ki gen pou wè ak Travay la menm 

te ajoute an premye sou memoryal la nan nan lane 2008. 

• Ofisye Polis Charles D. Cole Jr., Depatman Polis Konte Nassau (14 dawout 2011) 

• Detektif Alick W. Herrmann, Depatman Polis New York City (23 desanm 2011) 

• Ofisye Polis Denis R. McLarney, Depatman Polis New York City (1 mas 2012) 

• Lyetnan Christopher M. Pupo, Depatman Polis New York City (23 jen 2012) 

• Sèjan Garrett S. Danza, Depatman Polis New York City (11 jiyè 2012) 

• Kapitèn Dennis Morales, Depatman Polis New York City (27 jiyè 2012) 

 

Lanmò Istorik 

 

Memoryal la rekonèt tou lanmò “istorik”, ofisye ki te mouri pandan travay yo pou kominote yo nan ane 

anvan yo, men sèvis yo tap travay ladan yo pa te soumèt aplikasyon pou te ajoute yo nan lis la anvan sa. 

Ofisye sa yo se: 

• Ajan Andrew J. Frank nan Vilaj Suspension Bridge, ki te la anvan Depatman Polis Niagara Falls 

la (15 septanm 1865) 

• Ajan Madison J. Gage nan Depatman Polis Amsterdam  (15 dawout 1883) 

• Patwouyè Leon L. Prudent nan Depatman Polis Niagara Falls (5 novanm 1929) 

• Adjwen Spesyal Joseph G. Munz nan Biwo Sheriff Konte Monroe (26 fevriye 1932) 

• Sheriff Adjwen James I. Conheady nan Biwo Sherrif Konte Monroe (25 mas 1947) 

• Detektif Fermin S. Archer Jr. ki nan Depatman Polis New York City (13 jiyè 2011) 

 

Se Office of General Services (OGS) Design and Construction Group ki te konsevwa memoryal la ki te 

inogire nan lane 1991. Li baze sou yon plan Colleen Dillon Bergman, pitit fi Ajan polis Eta a, Emerson J. 

Dillon, Jr., yo te tiye nan travay li nan ane 1974, apre plis pase 16 zan sèvis nan Lapolis Eta New York. 

 

Yon deklarasyon nan lèt Madan Bergman grave sou mi ki sipòte plak non yo: “Se pa nan ki depatman yo 

soti ki enpòtan, pèt la resanti menm jan.” Gen 12 panno nan memoryal la ki idantifye ak lèt (A – L) nan 

baz mi an nan direksyon dwat gòch. Chak panno divize mwatye mwatye epi yo idantifye kòm pati anwo 

ouben pati anba. 

 

Tablo donè memoryal la poste sou sitwèb New York State Division of Criminal Justice Services la: 

http://www.criminaljustice.ny.gov/ops/docs/pomc/honorroll.pdf 

 

Pou yo mete non yon moun sou memoyal la, moun lan dwe te travay kòm ofisye polis jan sa defini nan 

New York State Criminal Procedure Law Section 1.20(34) ouben te travay kòm ofisye federal epi te fè 

menm oubyen esansyèlman travay ki menm ak yon ofisye polis jan sa defini nan seksyon sa. 

 

Se sèvis ki te anplwaye ofisye ki tonbe a ki dwe ranpli akplikasyon pou ajoute non sou memoryal la.. Men 

Moun ki nan Komite Konsiltatif Memoryal Ofisye Polis la (Police Officers’ Memorial Advisory 

Committee): 

 

Prezidan Konsèy Michael C. Green, Komisè Egzekitif Adjwen Divizyon Sèvis Jistis Kriminèl; RoAnn M. 

Destito, Komisè  Biwo Sèvis Jeneral eta a; John P. Grebert, Direktè Egzetif Asosyasyon Chèf Polis Eta New 

York; Peter R. Kehoe, Direktè Egzekitif Asosyasyon Sheriff Eta New York; Patrick J. Lynch, Prezidan 

Asosyasyon Benevola Patwouyè Vil New York; Thomas H. Mungeer, Prezidan Asosyasyon Benevola 

Lapolis Monte Eta New York; Michael J. Palladino, Prezidan Asosyasyon plizyè Asosyasyon Benevola 

Lapolis Eta New York; Andrew Rakowsky, Prezidan Chapit Asosyasyon Polisye Federal la; ak Richard 

Wells, Prezidan Konferans Lapolis New York. 

